
SINODO  LINEAMENTA 1 
 
 
1 Kucukum aku kata buru| abu kòke: Mc. 1,14 
   JIwatatenoro: jiwa-bo kanong non ma jinongén-mi man jicuk jinong non ma 
Emit ai enongem. 
Mt. 3-16 (índce NT Fel: Jesus najamen hukin ahu hata Emit a ban nacòkor Gr 
izia.  Kamá numanje di kàni di Grizia nacukum-mi: Grizia kucukum aku kata 
Hukin ahu hata Emit ai. 
Uaiuóm? 
Hukin ahu = ti| atu ta essuk ai elakom ban d’eki’to; di essuk ai diló. 
Ây  = ateken au   = aro|en au  = ahlelen au = aiken au = 
Kay âku = ti| atu tata ay âu,ta jipamem di ay âu 
Huhlik ahu = hata annahan au âmâk âu…. 
 
Kàni: esatan ai, ma egam ajamaat alat kajam Emit ai, d’ebotul ajamaat au di 
u|en au uata Ió, d’elañ ekil uah au uawenim péh  (cfr. Jo. 12, 30-32; 14, 30-31) 
Ban Jesus nabotul “hukin ahu” di ka|en aku kata esatan ai: Moume an-o-an nàli 
ajot taata mba ajo||or bèt. 
Bugoror obu bata Grizia bòbe: man ajamen an péh kàni Jess amehlen-ò-m di 
k|em aku kata esatan ai; an-o-an mba aja||en man atìp be tatu Emit ai. 
 
2 Uaiuáiuom u’umanjumalem di kàni Emi ai elañeban kakil etaam ai ialakoen-mi 
di ka|en aku kata esatan ai?  Lc.11,20 (Mt.12,27)”Hukin a’hata Emit ai 
huhankuloban. 
Urèbor di Jesus, nurèbor di Ây au, au omu di hukin ahu HATA-OL. 
 
(3  Parabolas sata hukin ahu: Bu hunàmorum?  Hulet di hujuku, be iahumanji; be 
ka| n ambi etaam ai ebao diuah au uan-dô-m péh, na mb jal ai ega iata emaan 
ai beri erarak ai: no na mbu umìr ka| jak manté au omu di hukin ahu hata Emit 
ai, manté au ule’ro.) 
 
4 Bu Jesus acukum acòkor hukin ahu hata Emit ai? Nacòkor Grizia. Bu nacukum 
acòkor Grizis?  

Nawolul bukan aku man kusolhlen-ol,  

najot bukako man kenen d’o ban o mb’agaban nabon-il. 
 
Nawol-il bébata uáh? Man kusolhlen-ol. Au pop nubet uah au péh m’òn-Ol àó,  
Lc.9, 57-62: nucarakul di uah au uapy au péh. Hukin ahu hata Emit ai: nuhilijen 
hunong ahu hata-i m’ujo||or be babu Jesus ka| keb:  otubú utakaj ti| takel ka-mbi 
ujum tut aru tata huhlu ahu batiput be kareb kako. 
 
5 An nàli ña atakaj non amanj já di kàni gytìe m’àn Jesus àó? Nàli ànul o mba 
asolhlen  Jesus be ntuáh di Grizia, akkinut ayab sisakrament asu akkinut pop 
alañ ajam kuboñ aku kata Grizia? 
 
Jo.6,51-69  non utakaj já, non ulañ já kuyogayoga m’ònul mb’urèbor di Jesus be 
ntuáh di Grizia, Jesus nàn-i: Au pop nukknine òt ña?  Uaiuóm ua mb’ulañen-Ol? 
 
Mt 28,18-20  Bassuk abu pòbo; jiga-il kurèbor aku kumbâm;  nalob mata 
kabatism aku, nalob mata katekesi: “mbi iajicollen-il man kujam uah au u’ilob-ù-m 
péh”. ! Mo’ma Jesus aboñ-mi Grizia, man ejamen-ol, man bukan aku kajamem 
kulañ kuìnen d’O mahlegen.  
2Cor. 5,14-17  “Jakkin âju jata Kristu jo ma jicahem d’uli, m’ujamen an péh kàni 
Kristu akèm bata ol…. ma atinka an aro|umoro,  be mbi kuro| poop-il hurym 
Kristu, akèm bn nahlaloul bata-il” . 
 
Di Grizia ul’ucunkenàm be ia|-Emit ai, be kata ka| màme nugaualeban “bukan aku 
kata ia|-Emit ai” (cfr. Ef. 2,19) 
Nuwogale ero| ai di Jesus, nuwogale pop bugoror (misson, kuboñ ku  ayabulom 
di Ampa-ol): m’ujamenal di kàni hukin ahu hata Emit ai huhutuloban, 
huhankuloban ka|, hucukeban, hènei Kristu Jesus. 
Nuro|al di buru| abu, bugoror obu bata katep aku kata hukin ahu hata Emit ai 
bubaorut, be ka| na mbi Jesus ahàt uah au péh di eket ai diló, ban nawalen di 
u|en au uata Ampa-ol uah au ua akilumban hurym Paskua iata-ol: HUKIN AHU 
HATA-OL (cfr. 1Cor. 15,24). 
 
Kamá mb’ujamen an hukin ahu ban nuharul-ol be di grizia? 
Iie! Au nujamen-ol Jesus non ma Jesus aboñ-olà-m, ban o mba ajot. 

An-o-an awollim be di Grízia, o ma awollim man aga ajamen au ata Jesus, 
ahikiten au. 
Otubú ukkin uharul essuk ai ka| him di Grizia. Man-o-man Grizia io ma ienkenem 
man ièno non musis amu di si|aa| asu, non ehikitenum di emucen âi. 
 
Ume|en já sihikitenum asu salèm di silù, òtubú uhikiten uáh! 
Uyaben já sihikitenum âsu pàlèmo sigaba keb salùem ka| jak, di tiga hà. 
Mo’ma mbi komunidades sèno sata Grizia: sihikitenum asu salù asu ka| jak. 
 
Inje nimanje ña di kàni Jesus awol-om-mi? Iò, kamá etibí ilyk be ta mbi isolhlen-
ol: nimì-mo di kàni o awol-om-mi man aga-om ahikiten au, ajamen au ata hukin 
a’hata Emit ai. Etibí ilyk ti| taakel m’ènul totu ta mbi itakj, be mb’ihlaw, non ka| 
non ma ul’ye|alem: Inje ome kayó| d’Au, Jesus Au nuwol-om, ònen-om ma inje 
ijam uah au uassuum-mi uá uul-om-mi”. 
 
Non isisen katekumenu: nisisen-ol be utéi? Papa João Paulo ii di kait aku ata 
“Novo millennio ineunte” nànul: “Mb’èn katekumenu: nukkine ña ulañ uga anap 
au?”, kàni, òtubú utakaj, mbi jiyupor di Jesus, mbi jilañ jiwog ero|: ma jipam-mi, 
au pop nukai k’ujamen Evanjelio. Ban Grizia di iènul; na mb’ulyk  uah au ua mbu 
uhlikiten katekumenu man abandor bébata sisakrament asu sacukum âsu, nuga-ol 
acuk aba’ri bugoror obu bata grizia bata jajamen aju jata evanjelio. (RICA 19,4). 
 
Mo’ma mbi Grizia ejamen Jesus, kàni o a|allom “hukin ahu hataa Emit ai”, o 
ajumen-mi ubé r’etaam ai “kay âku” kata Emit ai, katipenem di essuk ai majak 
amu mabìmeum di Jesus (“Valores evangélicos”). Non po’non: 
Jesus a|allom Kabonket aku, nujuk-ol maama abonketum: bukan-ol mbi iakubonket 
poopy essuk ai mb’enaamulen pop di kàni kabonket aku kuha|e jayabugalen…. 
 
Jesus àn-mi: bukako kalobikôrem di miul mbi iajilob ssum bata-ij… 
 
Jesus  ahlawum bata bukan aku kary|-ò-m di ekrus ai… 
 
Nòlial onkenal m’uwolal uah au uassuum âu u’ujukalem di Jesus ban di uèli uga 
sissuk asu sat’olal siha| marèbor jak. 

Momu ka| ma ul’ujukamban mata hutyk ahu, hanèpum ubé di ejò âi… hurym ma 
kukristian aku kàmom pop ejòl âi khàtum jassuumorut aju ma kumanjum di kàni 
ulal ia|a âi ianir ai, m’ubajàm “Auwum au” anor au…. 
 
 
 
 
PERGUNTAS. 
 
1  Numyrale, Jesus a|allom bahikkul abu bébata an péh. Kamá mb’uhakkenal 
m’ume|enal grizia, m’upinenal kuristian aku kayabem kabatism aku m’atubá mbi 
an akel a|añuno ayabutu-ko-m? 
 
 
2  Non au: bu nunamulen-mi di kàni Jesus awol-i-m m’ulañ uga akristan au? 
 
 
3  Umé naro| pop jak poopy nònul: nàmore non o akristian au, ma arèborem di 
uah u hlay ua Jesus alob-olà-m mata uó; 
umé pop o ma ayàm kabatism aku ban narèbor di Jesus di buru| abu bata-ol di 
Grizia; 
mb’ònul ko kureue ka| jak, kulet di kubutìor? 
 
 
4 Nòli uwol uah au uajak au ban di uga uunkul au ua Evanjelio e|allom? Nòli 
upinen-uo m’ulyk uah au uaha|-mi? 
 
 
5  Non mata au: Grizia iat’olal io ma etalenem jak bata JESUS’? Uaiuóm ua 
essuk ai emanjem di ió? 
  Bajeban uah au uauo uajak au uacukum ubé di Ejòl âi ban di ucuk hurym m 
kuju’uo-m di kuristian aku? Non po’ non uaiuóm? 
 
6  Nubajale bukan aku kanken-mi be di silekor âsu sâmâk âsu: momu ka| ma 
kenken-mi pop di janamulen aju jata elob ai iata Emit ai? Bu nòliàm ubajal non 
elekor iata Teologia? 


